
GOUVÈNÈ CUOMO LANSE AKSYON “HELP YOUR NEIGHBOR” POU 

ANKOURAJE BIZNIS AK NOUYÒKÈ YO FÈ DON NAN BANK ALIMANTÈ YO 
 

Gouvènè a Anonse Plis Pase $1.5 Milyon Dola nan Sibvansyon pou Bank Alimantè ak Sekou 
Alimantè New York 

 
Pati Aksyon Kanpay “NYGives” pou Ankouraje Fondasyon Charite yo Fè Don Pandan Tout 

Sezon Fèt La 
 

Jodi a, Gouvènè Andrew M. Cuomo te lanse “Help Your Neighbor” (Ede Vwazen Ou), yon 
aksyon k ap fèt toupatou nan eta a pou ankouraje biznis yo ak Nouyòkè yo pou fè don 
dirèkteman ba bank alimantè rejyonal yo pou sezon fèt sa a. Gouvènè a te anonse tou li pral bay 
$1 milyon dola nan sibvansyon pou uit (8) bank alimantè toupatou nan eta a, ak yon lòt $620.000 
nan sibvansyon pou òganizasyon sekou alimantè pou ijans yo ki nan kominote ki te afekte nan 
dènye inondasyon ak siklòn yo. 
 
Bank alimantè rejyonal yo se sous prensipal manje pou moun ki nan nesesite yo, paske yo estoke 
rezo kantin ak soup popilè. Akòz dènye siklòn ak inondasyon, epitou akòz moman ekonomik 
difisil la, bank alimantè yo fè efò pou ofri ase manje pou moun k ap chèche jwenn èd yo. Aksyon 
“Help Your Neighbor” ankouraje tout biznis yo ak Nouyòkè yo pou bay sa yo kapab pou ede 
asire moun ki nan nesesite yo pa mouri grangou pandan sezon fèt la.  
 
Gouvènè Cuomo di konsa, “Nan moman ekonomik difisil sa yo, bank alimantè New York ap fè 
efò pou plen etajè yo, epitou pou yo satisfè gwo demann yo. Aksyon ‘Help Your Neighbor’ ap 
ede asire soup popilè ak kantin ki toupatou nan eta a gen resous yo bezwen pou bay manje pou 
tout moun k ap chèche jwenn èd pandan sezon fèt sa a. Nouyòkè yo te toujou se premye moun ki 
bay, epitou aksyon an ap touche lespri jenewozite sa a pou asire moun ki nan nesesite yo kapab 
mete manje sou tab yo.”  
 
Aksyon “Help Your Neighbor” ankouraje Nouyòkè yo ak biznis yo pou fè don resous pou ede 
re-estoke ak ranpli etajè bank alimantè yo toupatou nan Eta New York. Bank alimantè yo se yon 
founisè enpòtan pou soup popilè yo ak kantin anpil Nouyòkè depannde yo, sitou pandan moman 
ekonomik difisil la. Akòz inondasyon ak move ki te genyen ane pase, bitasyon agrikòl New York 
ki te afekte yo te fè efò pou ofri don jenere yo bay anjeneral pou bank alimantè yo. Answit, kèk 
donatè redui nan don yo akòz kondisyon ekonomik difisil yo. 
 
“Help Your Neighbor” se yon pati kanpay “NYGives” Gouvènè Cuomo, yon efò k ap fèt 
toupatou nan eta a pou ankouraje fondasyon charite yo fè don ak montre jenewozite yo pandan 
tout sezon fèt la. “NYGives” konekte biznis yo, òganizasyon ki pa travay pou lajan yo, ak moun 
k ap chèche fè don pou òganizasyon k ap sèvi dirèkteman Nouyòkè ki pi nan nesesite yo. Kanpay 
la ap kontinye jouk nan fen ane 2011 lan.  

An rekonesans ogmantasyon demann pou pwogram prevansyon grangou toupatou nan Eta a, 
Gouvènè a otorize yon lòt $1 milyon dola nan finansman pou bank alimantè rejyonal yo. Yo pral 
afekte finansman sa a ki ogmante nan uit (8) bank alimantè rejyonal toupatou nan Eta New York, ki 
distribiye manje nan 5 000 kantin, soup popilè, abri, ak lòt pwogram ijans pou bay manje pou prèske 
3 milyon moun pandan ane 2011 lan. Se eta a k ap dirije lajan an pou objektif sa a nan yon rekonpans 
sibvansyon federal Temporary Assistance for Needy Families Contingency Fund (Asistans Tanporè 
pou Lajan Ijans pou Fanmi ki nan Nesesite) New York te resevwa nan mwa oktòb la. 
 
Men kijan yo pral afekte lajan adisyonèl bank alimantè a: 

 Food Bank of Western New York (ki nan Buffalo) - $121.000 
 Foodlink (ki nan Rochester) - $107.000 
 Food Bank of the Southern Tier (ki nan Elmira) - $59.000 
 Food Bank of Central New York (ki nan Syracuse) - $147.000 
 Regional Food Bank of Northeastern New York (ki nan zòn Albany) - $200.000 
 Food Bank For Westchester - $64.000 
 Food Bank For New York City - $199.000 
 Long Island Cares, Inc./The Harry Chapin Food Bank - $103.000 

 
Nan zòn ki te afekte nan dènye siklòn ak inondasyon yo, Gouvènè a te afekte $620.000 nan 
òganizasyon sekou alimantè pou ijans pou asire Nouyòkè ki nan kominote sa yo jwenn mwayen 
pou mete manje sou tab yo. Lajan an sòti nan afektasyon Asistans Lokal Fon Jeneral pou 
Pwogram Prevansyon Grangou ak Asistans Nitrisyon ki nan Bidjè 2011-12 la.   
 
Men kijan y ap separe lajan an: 

 
Broome County Council of Churches (Konte Broome County):  $60.000 
Delaware Opportunities, Inc. (Konte Delaware County):    $60.000 
Grace Episcopal Church (Konte Orange County):       $60.000 
Cornell Cooperative Extension of Orange County:      $60.000 
CACHE, Inc. (Konte Sullivan County):       $60.000 
Sullivan County Federation for the Homeless:      $60.000 
Regional Food Bank of Southern Tier (Konte Chemung County):     $80.000 
Regional Food Bank of Central NY (Konte Onondaga County):     $80000 
Regional Food Bank of Northeastern NY (Konte Albany County):    $100.000  

 
Nouyòkè k ap chèche fè don oswa ki vle sèvi kòm volontè ta dwe vizite sitwèb ki anba la a pou 
chèche yon bank alimantè ki nan zòn yo: http://www.foodbankassocnys.org/find-food-bank.cfm  
 
Men kèk atik yo mande pi plis nan bank alimantè yo: 
 

 Vyann ki nan bwat konsèv (poul, kodenn, pwason ton, ragou ki nan bwat konsèv) 
 Manba ak pwa ki nan bwat konsèv (manje san vyann ki gen pwoteyin epi ki ka nan 

estokaj estab, sitou pwa wouj ak pwa pinto, akòz anpil kantite pwoteyin ki ladan yo) 
 Legim nan bwat konsèv (mayi, kawòt, ti pwa, pòmdetè, ak lòt legim yo itilize souvan 

nan repa) 
 Repa ki gen soup ak pat alimantè ki nan bwat konsèv (sètadi, espageti-boulèt) 
 Atik pou swen pèsonèl (chanpou, ba savon, bwòs dan) 
 Pla prensipal ki nan bwat konsèv oswa ki anbale nan bwat (sòs pima wouj, makawoni 

ki gen fwomaj, elatriye) 

 Sereyal 
 Pat alimantè 

 
Joel Berg, Direktè Egzekitif Kowalisyon Vil New York Kont Grangou (New York City Coalition 
Against Hunger), di konsa, “Avèk plis pase yon milyon timoun ak adilt nan Vil New York k ap 
goumen kont grangou, nou dwe mobilize pou asire soup popilè ak kantin yo ranpli tout etajè yo, ak tout 
resous ki nesesè pou bay moun ki nan nesesite yo. Mwen di Gouvènè Cuomo mèsi poutèt li alatèt 
aksyon sa a k ap ofri yon sipò finansye ki trè nesesè pou bank alimantè ki toupatou nan Eta New York, 
epitou k ap reyini donatè, kiltivatè, ak biznis pou ede bay manje pou moun ki nan grangou yo.” 

 
Nan kanpay “Help Your Neighbor,” Gouvènè a te anonse tou Eta New York te fè yon patenarya 
avèk Farm Bureau ak New York Food Bank Association pou ede bitasyon agrikòl ki toupatou 
nan eta a avèk fondasyon charite k ap fè don pou bank alimantè yo.  
 
New York Farm Bureau, ki reprezante prèske 30 000 bitasyon agrikòl toupatou nan Eta New 
York, ap fè kiltivatè yo konprann kijan li enpòtan pou fè don ba bank alimantè lokal yo pandan 
sezon fèt la. Kiltivatè New York yo te toujou trè jenere nan fè don manje, sa ki mete nou dezyèm 
sèlman apre California ane pase pou kantite total liv manje kiltivatè yo te bay pou bank alimantè 
yo. Nan ane 2010, kiltivatè New York yo te fè don 1.2 milyon liv manje pou uit (8) bank 
alimantè New York ak pou de (2) sekou.  
 
Dean Norton, Prezidan New York Farm Bureau, di konsa, “Avèk jou fèt Thanksgiving 
(Aksyondgras) nan k ap rive vit la, epitou malgre manm nou yo te pase yon ane ki trè difisil, 
kiltivatè New York yo pran desizyon pou ede bank alimantè kominote nou an nan misyon 
enpòtan yo pou ede moun ki nan nesesite yo. Nan ane 2011, Bank Alimantè ki toupatou nan Eta 
New York ap sèvi apeprè 3 milyon sitwayen nou yo. New York Farm Bureau ak manm li yo fyè 
poutèt yo travay avèk Gouvènè Cuomo ak patnè nou yo nan bank alimantè lokal yo pou satisfè 
bezwen prese-prese sa a.”  
 
Nan aksyon sa a, Gouvènè Cuomo ankouraje nenpòt kiltivatè ki gen danre ki pa vann men ki 
toujou ka konsome pou yo kontakte bank alimantè zòn yo pou fè aranjman pou yon ekip volontè  
ranmasè volontè rekòlte yo pou fè don danre a. 
 
Pandan semèn Thanksgiving nan, anplwaye eta a te bay tan yo kòm volontè pou ranmase danre 
ki rete nan chan yo nan bitasyon Capital District. Black Horse Farms ki nan Athens te gen chou 
ki rete, epi Patroon Land Farm te gen chou frize siplemantè ak chou vèt, epi yo te ranmase yo ak 
bay yo pou Regional Food Bank of Northeastern New York pou distribiye toupatou nan zòn 
sèvis 23 konte yo, sa ki te sèvi pou 1 000 soup popilè, kantin, ak lòt founisè dirèk lokal.  
 
Biznis ki toupatou nan New York ap patisipe tou nan kanpay “Help Your Neighbor.” Premye 
konpayi ki antre nan aksyon an, Jetro/Restaurant Depot, te pran angajman pou ogmante don bank 
alimantè li a 25 %, ki te $200.000 dola epi ki vin $250.000 dola.  

